
Vendim i Këshillit të Mediave të Shkruara të Kosovës ndaj 

ankesës së Viva Fresh Sh.P.K. e përfaqësuar nga Kërveshi & 

Partners kundër Infokusi  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Viva Fresh 

Sh.P.K. e përfaqësuar nga Kërveshi & Partners kundër Infokusi 

lidhur me artikullin e publikuar me titull  “Dëshmi të reja 

për shkeljet që ju bëhen punëtorëve nga kompania Viva Fresh 

(FOTO)”, dhe mori këtë: 

 

 

 

 

                      V E N D I M  

  

 

 

- Ankesa nuk miratohet. 

 

 

 

 



 

A R S Y E T I M I 

 

 

 

Ankuesi pretendon se media ka bërë shkelje të raportimit të 

së vërtetës kur ka publikuar artikullin me titullin “Dëshmi 

të reja për shkeljet që ju bëhen punëtorëve nga kompania Viva 

Fresh (FOTO)”. Më saktë, kjo nga ankuesi konsiderohet shkelje 

e Kreut II (Raportimi i së vërtetës), pika 1, 2, 4 dhe 5.    

 

Lajmi është i shkruar në media online dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas shqyrtimit të ankesës dhe leximit të artikullit, KMShK 

gjen se ankesa është e pa bazuar. 

 

Ankuesi pretendon se media në shkrimin e saj, nuk ka raportuar 

të vërtetën që nga titulli e më pas brendësia e shkrimit. 

Ankuesi pretendon se media nuk ka paraqitur asnjë fakt para 

publikut për pretendimin e saj duke i shkaktuar dëm ankueses.  

 

KMShK konstaton se media ka raportuar të vërtetën pasi që ka 

treguar SMS që ka pranuar nga personat që përshkruajnë se si 

po trajtohen ata nga punëdhënësi. Pasurimi i shkrimit me 

sindikatën dhe me inspektoratin e punës nuk përbënë kurrfarë 

shkelje. Po ashtu, përfolja e mesazheve apo shpjegimi i 

thjeshtë i tyre nuk mund të konsiderohet shkelje.  

 

KMShK ex-officio ka gjetur se media në rastin në fjalë ka 

dështuar ta përmbushë Kreun IV të Kodit apo të drejtën për 

t‘u përgjigjur, por që kjo nuk është objekt trajtimi, pasi që 

ankuesi nuk ka paraqitur një kërkesë të tillë.  

 

Andaj, KMShK vendos se ankesa nuk miratohet. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


